ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 21-Ի N 2298-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   ՀՀ Էկոնոմիկայի նախարարություն
	20.09.2024թ.

	
	N 01/18935-2024

	Նախագծի վերաբերյալ դիտողություններ և առաջարկություններ չկան:
	

	2.   ՀՀ առողջապահության նախարարություն
	24.09.2024թ.

	
	N ԱԱ/05/27736-2024

	Նախագծի վերաբերյալ դիտողություններ և առաջարկություններ չկան:
	

	3.   Երևանի քաղաքապետարան
	24.09.2024թ.

	
	N 01/154483-24

	Նախագծի վերաբերյալ դիտողություններ և առաջարկություններ չկան:
	

	4.   ՀՀ գիտությունների ազգային ակադեմիա
	19.09.2024թ.

	
	N 24-02/562

	ՀՀ գիտությունների ազգային ակադեմիայի գիտական կազմակերպություններում քննարկվել է «Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի փաթեթը:

Ստորև ներկայացնում ենք գիտական կազմակերպություններից ստացված հիմնական դիտողություններն ու առաջարկությունները (առանձին կազմակերպությունների դիտողություններն ու առաջարկությունները կցվում են)՝

ՀՀ ԳԱԱ Մ. Աբեղյանի անվան գրականության ինստիտուտ-Առաջարկում ենք «Գիտական կադրերի ատեստավորման կարգը, գիտական պետական կազմակերպություններում գիտական և ճարտարագիտատեխնիկական պաշտոնները և դրանց գնահատման նվազագույն չափանիշները հաստատելու մասին» Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման վերնագրի «կադրեր» բառը փոխարինել «աշխատող» բառով, քանի որ, ինչպես նշված է որոշման 2-րդ կետում, ատեստավորումը վերաբերում է «գիտական պաշտոններ զբաղեցնող աշխատողների»-ն, իսկ «կադր»-ը, որ սահմանված էլ չէ, կարող է նաև դեռ կամ արդեն պաշտոն չզբաղեցնել:

-Թեև նախագծի փաթեթի «Հիմնավորում»-ի «1. Ընթացիկ իրավիճակը և իրավական ակտի ընդունման անհրաժեշտությունը» մասի 1-ին կետում նշվում է, «Հստակցվել են «միջազգային գիտատեղեկատվական շտեմարանի» և «մենագրության» սահմանումները...», սակայն որոշման 27-րդ կետի 1-ին ենթակետը, ինչպես առաջ, այնպես էլ հիմա հստակ չէ, և մանավանդ, դրանում ոչ միայն չկան «միջազգային գիտատեղեկատվական շտեմարան» և «մենագրություն» հասկացությունների սահմանումները, այլև նախադասության մեջ առկա են տրամաբանական և շարահյուսական սխալներ: Ուստի առաջարկում ենք որոշման մեջ ներառել «Որոշման մեջ օգտագործվող հիմնական հասկացությունները» մաս և դրանում ներկայացնել ոչ միայն վերոհիշյալ, այլև մյուս կարևոր հասկացությունների սահմանումները, որոնք առկա չեն գիտությանը վերաբերող այլ իրավական ակտերում ևս: Օրինակ՝ մենթորություն, պատասխանատու կատարող, աշխատողների պատրաստման աշխատանքներ, համալիր հետազոտություն, գիտական հետազոտությունների նոր ուղղություն և այլն:
Վերոնշյալ առաջարկությունը  անընդունելի համարելու դեպքում առաջարկում ենք 

·  27-րդ կետի 1-ին ենթակետը շարադրել հետևյալ խմբագրությամբ՝

«1) հրապարակումը պետք է ընդգրկված լինի Վեբ օֆ Սայնս (Web of Science™) կամ Սկոպուս (Scopus) միջազգային գիտատեղեկատվական շտեմարաններում (այսուհետ՝ ՄԳՇ)՝ որպես՝ հոդված (article) կամ ակնարկ/գրախոսություն (review) կամ նամակ (letter) կամ գիտաժողովի նյութ (Conference paper, Proceedings Paper) կամ գրքի գլուխ (book chapter). »,  

· ե. 27-րդ կետի 2-րդ ենթակետը շարադրել հետևյալ խմբագրությամբ ՝

«2) գիրքը պետք է ունենա առնվազն հինգ տպագրական մամուլ ծավալ և որպես գիրք տեսակի փաստաթուղթ (Book) ինդեքսավորված լինի Վեբ օֆ Սայնս (Web of Science™) կամ Սկոպուս (Scopus) գիտատեղեկատվական շտեմարաններում (այսուհետ՝Գիրք):».

«Գիտական կադրերի ատեստավորման կարգը, գիտական պետական կազմակերպություններում գիտական և ճարտարագիտատեխնիկական պաշտոնները և դրանց գնահատման նվազագույն չափանիշները հաստատելու մասին» Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշմամբ սահմանված քանակական և որակական չափանիշները հայագիտության ոլորտի գիտական աշխատողների համար հաղթահարելի կլինեն վերջիններիս և ոլորտի կազմակերպությունների ղեկավարների/կառավարիչների համապատասխան արդյունավետ վերապատրաստումների միջոցով նաև:

Ուստի առաջարկում ենք ներկայացված որոշման նախագծում ներառել ՀՀ ԿԳՄՍՆ ԲԿԳԿ կողմից գիտական աշխատողների համար որոշակի պարբերականությամբ կազմակերպվող մասնագիտական պարտադիր վերապատրաստումների մասին կետ: 

Առաջարկում ենք նաև հստակեցնել որոշման նախագծի

-  6-րդ կետի «գիտության ոլորտում նշանակալի ավանդ ունեցող» ձևակերպումը,

- որակական չափանիշներ սահմանող ենթակետերում կարողունակությանը վերաբերող «կարող է», «կարողանում է» և պատասխանատվությանը վերաբերող  «պատասխանատու է» բայաձևերով կազմված դրույթները:

Ի լրումն, հաշվի առնելով այն հանգամանքը, որ որոշման նախագծում առկա են բազմաթիվ լեզվական սխալներ, որոնց հնարավոր չէ անդրադառնալ նախագծի վերաբերյալ առաջարկություններ և դիտողություններ ներկայացնելու համար սահմանված ժամկետի սղության պատճառով, առաջարկում ենք ինչպես նախագիծը, այնպես էլ մայր փաստաթուղթը ևս մեկ անգամ հանգամանորեն խմբագրել և սրբագրել:

ՀՀ ԳԱԱ Լեզվի ինստիտուտ- Ցավոք սրտի, որոշման նախնական տարբերակի համեմատությամբ՝ նոր նախագծում հայաստանյան գիտության, հատկապես՝ հայագիտության  զարգացմանը նպաստող որևէ նորություն մեզ տեսանելի չէ: Դարձյալ Հայաստանի Հանրապետությունում գիտական պաշտոն զբաղեցնելու հիմնական պայմանը մնում է արտերկրում, օտարների համար, օտար լեզվով հրապարակված գիտական աշխատանքը: Այդպիսով անտեսվում են ՀՀ պետական լեզվի՝ հայերենի իրավունքները,  մայրենի լեզվի վերաբերյալ ՀՀ Սահմանադրության, ՀՀ լեզվի մասին օրենքի դրույթները: Մեզ համար ընդունելի չէ այն պնդումը, թե այդ որոշմամբ հայերենի գործածությունը գիտության ոլորտում չի սահմանափակվում, և ցանկացողները կարող են ՀՀ-ում ստեղծել ՄԳՇ-ում ընդգրկված հայալեզու հանդեսներ: Թվում է՝ տրամաբանական կլիներ, որ նման նախագծի հեղինակները պարտավորություն ունենային՝ նախ ՀՀ-ում ստեղծելու այդ կարգի հանդեսներ և ապա միայն ընդունեին համապատասխան որոշումը:

Մենք դեմ չենք օտարալեզու հրապարակումներ կատարելուն, անշուշտ այդպիսիք անհրաժեշտ են և խրախուսելի, բայց մեր աշխատանքը նախ և առաջ ուղղված է հայ հանրությանը, հայ մտավորականին, հայ սովորողին, թե՞ նրանք էլ պետք է սկսեն հայագիտական բնույթի աշխատանքներ կարդալ միայն օտար լեզվով: 

Իսկ առաջարկվող փոփոխություններում մեզ համար անընդունէլի են.

ա/ նախագծի 27-րդ հոդվածի ՝մենագրության ինդեքսավորման վերաբերյալ 2-րդ կետի վերաշարադրանքը, 

բ/ նախագծի 51-րդ հոդվածի 3-րդ կետի այն պնդումը, համաձայն որի՝ մինչև 75 տոկոս տևողությամբ աշխատողներին ներկայացվող  «քանակական պահանջները պետք է բավարարվեն առնվազն 75 տոկոսով, ընդ որում եթե ստացված թիվը ամբողջ չէ, ապա պետք է դիտարկվի հաջորդ ամբողջ թիվը»: Ստացվում է, որ, օրինակ, այդ դեպքում 3-ի ոչ միայն հարյուր տոկոսն է 3, այլ նաև՝ 75 տոկոսը: Ինչո՞ւ…

Նախագծի հեղինակների ուշադրությունը հրավիրում ենք հետևյալ նախադասությունների վրա. դրանցում ձևակերպումների շտկման կարիք կա.

«հրապարակումները պետք է ընդգրկված լինեն միջազգային գիտատեղեկատվական շտեմարաններում… (այսուհետ՝ՄԳՇ)՝ Վեբ օֆ Սայնս (Web of Science™) հարթակի հիմնական շտեմարանում (Web of Science Core Collection) կամ Սկոպուս (Scopus) գիտատեղեկատվական հարթակում ընդգրկված հոդված (article), ակնարկ (review), նամակ (letter), գիտաժողովի նյութ (Conference paper, Proceedings Paper), գրքի գլուխ (book chapter)» /27-րդ հոդվածի 1-ին կետ/.

«ինչպես նաև Մենագրությունը չի կարող փոխարինվել ՄԳՇ-ում ընդգրկված հրապարակումներին վերագրվող ամսագրերի դասակարգման առաջին կամ երկրորդ քառորդում (Q1, Q2) ընդգրկվելու և առաջին, վերջին կամ գրագրություն պահպանող հեղինակ լինելու պայմանները» /51 հոդված, 1-ին կետ/:

ՀՀ ԳԱԱ Հնագիտության և ազգա​գրու​թյան ինստիտուտ-Նոր կարգի վերաբերյալ մեր նկատառումը հետևյալն է.

Մի քանի կարևորագույն պայմաններ խստացված են։

Խնդրում եմ ուշադրություն դարձնել փաթեթի 27/2 կետին, որտեղ գրված է՝

մենագրությունը, կոլեկտիվ մենագրությունը կամ գիտական աշխատությունը պետք է ունենան առնվազն հինգ տպագրական մամուլ ծավալ և հրատարակված լինեն Վեբ օֆ Սայնս (Web of Science™) գիտատեղեկատվական հարթակի    գրքերի հղման ինդեքսի (BookCitationIndex) հրատարակիչների ցանկում ներառված հրատարակչություններում (այսուհետ՝ մենագրություն) մենագրությունը պետք է ունենա առնվազն հինգ տպագրական մամուլ ծավալ և որպես գիրք տեսակի փաստաթուղթ (Book) ինդեքսավորված լինի Վեբ օֆ Սայնս (Web of Science™) կամ Սկոպուս (Scopus) գիտատեղեկատվական հարթակում (այսուհետ՝ Մենագրություն):

Այստեղ բանալի բառը «ինդեքսավորված լինի»-ն է։ Այսինքն, եթե գիրքը տպագրված է Brill-ում, ինչը նախկինում բավարար էր, հիմա պահանջվում է, որ ՆԱԵՎ ինդեքսավորված լինի։ Ինչն արվում է երևի թե միայն 5-10%-ի նկատմամբ։ Իսկ հայագիտությանն առնչվող հրապարակումների պարագայում շատ ավելի խնդրահարույց է դառնում։

Նույնը վերաբերում է գրքերում ունեցած գլուխներին. դրանք էլ հաշվի չեն առնվի, քանի որ գիրքը ինդեքսավորված չի։ Դա էլ բխում է 27/1-ից։

Առաջարկում ենք այս պայմանը հանել Հայագիտության և հումանիտար գիտությունների համար:

ՀՀ ԳԱԱ պատմության ինստիտուտ- Ընդունելի չէ 27-րդ կետի 2-րդ ենթակետի առաջարկած խմբագրությունը՝ «մենագրությունը պետք է ունենա առնվազն հինգ տպագրական մամուլ ծավալ և որպես գիրք տեսակի փաստաթուղթ (Book) ինդեքսավորված լինի Վեբ օֆ Սայնս (Web of Science™) կամ Սկոպուս (Scopus) գիտատեղեկատվական հարթակում (այսուհետ՝ Մենագրություն)»:  Ինդեքսավորված լինելու պայմանը պետք է հանել:

Առաջարկում ենք՝ 27-րդ կետի 2-րդ ենթակետի հետյալ խմբագրությունը՝ 2) մենագրությունը, կոլեկտիվ մենագրությունը և գիտական աշխատությունը (բնագրերի և արխիվային վավերագրերի գիտական հրատարակում) պետք է ունենան առնվազն հինգ տպագրական մամուլ ծավալ և հրատարակված լինեն Վեբ օֆ Սայնս (Web of Science™) գիտատեղեկատվական հարթակի Գրքերի հղման ինդեքսի (Book Citation Index) հրատարակիչների ցանկում ներառված հրատարակչություններում (այսուհետ՝ մենագրություն):

Որքան էլ խրախուսելի է օտար լեզուներով հոդվածների հրապարակումը ՄԳՇ-ում, այնուամենայնիվ, մայրենիով՝ պետական լեզվով ՄԳՇ-ում հրապարակումները խիստ կարևորվում են: Ամեն կերպ պետք է խրախուսել ՄԳՇ ցանկերում ընդգրկված հայաստանյան հրատարակչությունների գործունեությունը և նպաստել նորերի ընդգրկմանը: Դա թերևս միակ հնարավորությունն է հայագետներին մայրենիով հրատարակվելու համար:

ՀՀ ԳԱԱ Մ. Քոթանյանի անվան տնտեսագիտության ինստիտուտի դիրքորոշումը կապված է գիտական կադրերի ատեստավորման կարգի հետ: Մասնավորապես առաջարկում ենք 27-րդ հոդվածը թողնել անփոփոխ, քանի որ այս կաճ ժամանակահատվածում կարգն ավելի խստացնելն արհեստական խոչընդոտներ կստեղծի ապագա ատեստավորման ժամանակ:

ՀՀ ԳԱԱ Փիլիսոփայության, սոցիոլոգիայի և իրավունքի ինստիտուտ- Առաջարկ 1. Միավորել «Հասարակական գիտություններ» և «Հայագիտություն և հումանիտար գիտություններ» բնագավառները մեկ ընդհանուր կատեգորիայի մեջ՝ հաշվի առնելով դրանց միջև առկա ընդհանրությունները և ՄԳՇ-ում այդ մասնագիտություններով գիտական հրապարակումների բարդությունները: Հետևապես՝ ՄԳՇ-ում պահանջվող հրապարակումների նվազագույն քանակը հավասարեցնել տվյալ նախագծում նշված «Հայագիտություն և հումանիտար գիտություններ» կատեգորիային ներկայացվող պահանջներին: 

Այն է՝ Գիտաշխատողի դեպքում՝  առնվազն երկու հրապարակում ՄԳՇ-ում կամ մեկ մենագրություն։ 

Ավագ գիտաշխատողի դեպքում՝ առնվազն երեք հրապարակում ՄԳՇ-ում կամ մեկ մենագրություն։ 

Առաջատար գիտաշխատողի դեպքում՝ առնվազն չորս հրապարակում ՄԳՇ-ում կամ մեկ մենագրություն։ 

Առաջարկ 2. Սույն նախագծի պահանջներով նախատեսվող առաջին ատեստավորման դեպքում «…վերջին հինգ տարիների ընթացքում» ՄԳՇ-ում հրապարակումների մասով դրույթը չկիրառել: Այսինքն՝  «…վերջին հինգ տարիների ընթացքում» ձևակերպումը պետք է կիրառվի՝ սկսած դրան հաջորդող ատեստավորումից՝ հաշվի առնելով այն հանգամանքը, որ բազմաթիվ դեպքերում ՄԳՇ-ում տպագրությունների ժամանակային ընդգրկումը կարող է գերազանցել «վերջին հինգ տարին»: Օրինակ՝ գիտական աշխատողը կարող է ունենալ ՄԳՇ-ում ընդհանուր թվով 10 տպագրություն, որոնցից միայն 3 կամ 4-ն են հրապարակվել վերջին 5 տարում: Այս դեպքում, ըստ ներկայացված նախագծի, ստացվում է, որ տվյալ գիտական աշխատողը չի կարող հաղթահարել սույն ատեստավորման կարգով իր պաշտոնի համար սահմանված նվազագույն շեմը:
	Չի ընդունվել։

«Գիտական և գիտատեխնիկական գործունեության մասին» օրենքի 17-րդ հոդվածի 3-րդ մասը սահմանում է՝

«3. Գիտական կադրերի ատեստավորման կարգը, գիտական պետական կազմակերպություններում գիտական և ճարտարագիտատեխնիկական պաշտոնները և դրանց գնահատման նվազագույն չափանիշները հաստատում է կառավարությունը:»։
Ընդունվել է մասամբ։ 
Համապատասխան կետը խմբագրվել է մասամբ, պահպանելով հիմնական բովանդակությունը։

Չի ընդունվել։

ՀՀ կառավարության 2023 թվականի դեկտեմբերի 21-ի N 2298-Ն որոշմամբ սահմանված է մենագրություն, այլ ոչ թե գիրք։

Ընդունվել է մասամբ։

Նախագծում լրացվել է նոր կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո մինչև 2027 թվականն ընկած ժամանակահատվածի ընթացքում։

Չի ընդունվել։

Համապատասխան առաջարկը դուրս է ՀՀ կառավարության 2023 թվականի դեկտեմբերի 21-ի N 2298-Ն որոշման և սույն նախագծի կարգավորման առարկայի շրջանակներից։ 

Նախագծում 6-րդ կետ առկա չէ։

Ընդունվել է ի գիտություն։

Նախագծում լրացվել է նոր կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո մինչև 2027 թվականն ընկած ժամանակահատվածի ընթացքում։

Չի ընդունվել։

Սույն նախագծով նախատեսվում է հստակեցնել միայն  ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի 27-րդ կետով նախատեսված «միջազգային գիտատեղեկատվական շտեմարանի» և «մենագրության» սահմանումները։

Չի ընդունվել։

Սույն նախագծով նախատեսվում է հստակեցնել միայն  ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի 27-րդ կետով նախատեսված «միջազգային գիտատեղեկատվական շտեմարանի» և «մենագրության» սահմանումները։

Նախագծում լրացվել է նոր կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո մինչև 2027 թվականն ընկած ժամանակահատվածի ընթացքում։

Չի ընդունվել։

Առաջարկվող խմբագրումը էապես փոխում է ՀՀ կառավարության 2023 թվականի դեկտեմբերի 21-ի N 2298-Ն որոշմամբ սահմանված որակական և քանակական չափանիշների տրամաբանությունը։

Չի ընդունվել։

Գիտական և գիտատեխնիկական գործունեության բնագավառները դասակարգվում են ըստ Ֆրասկատիի։

Միաժամանակ ելնելով հայագիտություն և հումանիտար գիտությունների բնագավառի առանձնահատկություններից՝ ՀՀ կառավարության 2023 թվականի դեկտեմբերի 21-ի N 2298-Ն որոշմամբ միայն հայագիտություն և հումանիտար գիտությունների մասնագիտություններով հրապարակումների քանակական չափանիշներն են պակաս սահմանվել մյուս մասնագիտությունների հետ համեմատ։

Չի ընդունվել։

Ատեստավորումը գիտական պաշտոններ զբաղեցնող աշխատողների (այսուհետ՝ աշխատող) մասնագիտական պատրաստվածության աստիճանը և նրանց կողմից ստացված գիտական արդյունքները գնահատելու և մասնագիտական որակի համապատասխանությունը նրա զբաղեցրած պաշտոնին պարզելու գործընթաց է, որի համար անհրաժեշտ է սահմանել հստակ ժամանակահատվածում հստակ քանակական և որակական չափանիշներ։

	
5. Ցեղասպանության թանգարան-ինստիտուտ
	16.09.2024

	
	N 199

	«Գիտական կադրերի ատեստավորման կարգը, գիտական պետական կազմակերպություններում գիտական և ճարտարագիտատեխնիկական պաշտոնները և դրանց գնահատման նվազագույն չափանիշները հաստատելու մասին» ՀՀ կառավարության որոշման նախագծի 4.26.1 և 4.26.2 կետերի վերաբերյալ նշենք, որ այս կետերում առաջարկվող փոփոխությունները դիտարկում ենք հետադարձ կարգով պայմանների փոփոխություն, տվյալ դեպքում` խստացում, որն առնվազն արդարացված չէ ատեստացիայից մեկ-մեկուկես տարի առաջ: 

Պետք է ընդգծել, որ ի տարբերություն բնական գիտությունների, հումանիտար ոլորտում մեծապես կարևորվում են մենագրությունները, ժողովածուները, գրքի գլուխները, որոնք հրատարակվում են հեղինակավոր հրատարակչությունների կողմից, և ոլորտի արդյունքների հանրայնացման կարևոր հարթակ են: Մինչդեռ դրանցից քչերն են ինդեքսավորվում Scopus և WoS շտեմարաններում, ինչը, սակայն, ամենևին չի նսեմացնում դրանց արժեքը: Կարծում ենք, որ առնվազն հիմնավորված չէ տարբերակում դնել, օրինակ, Brill-ի կողմից հրատարակված երկու մենագրությունների կամ ժողովածուների միջև, եթե դրանցից մեկը ինդեքսավորված է, մյուսը` ոչ: Հատկապես, երբ հրատարակչական էթիկայի և գրախոսության առումով երկուսն էլ անցնում են նույն ընթացակարգը: Բացի այս, ինդեքսավորման գործընթացը վճարովի է և կարող է բավական երկարատև լինել:

Նման որոշման ընդունման պարագայում դուրս են մնալու հումանիտար ոլորտի արժեքավոր հրատարակությունների զգալի մասը, որոնք հրատարակվել են հեղինակավոր հրատարակիչների կողմից (որոնք առկա են WoS-ի հրատարակիչների ցանկում): Ցանկում առկա ոչ բարեխիղճ կամ կասկածելի հրատարակչությունների հարցը կարելի է լուծել դրանց ներկայացվող հավելյալ պահանջներ ներառելով, այլ ոչ թե բոլորին բացառել` մեկ անբարեխիղճ (թերևս՝ հայաստանյան հենքով) հրատարակչության պատճառով:

Այսպիսով, հաշվի առնելով վերոնշյալ հիմնավորումները, ճիշտ չենք համարում 27.1 և 27.2 կետերում առաջարկվող փոփոխությունները և առաջարկում ենք պահպանել գործող պայմանը` որոշ սահմանափակումներ մտցնելով WoS-ի հրատարակիչների ցանկում առկա հրատարակչություններին ներկայացվող պահանջներում: 
35.6.ա կետն առաջարկում ենք վերաձևակերպել հետևյալ կերպ. «գիտական աստիճան հայցող առնվազն մեկ անձի գիտական ղեկավար», իսկ 37.6.ա` «գիտական աստիճան հայցող առնվազն երկու անձի գիտական ղեկավար»` հաշվի առնելով որոշ նեղ գիտական ոլորտներում ասպիրատների փոքր թիվը և նաև` երիտասարդ ղեկավարներին` գիտական կադրեր պատրաստելու հնարավորություն ընձեռելու հանգամանքը:
	Ընդունվել է մասամբ։ 

Նախագծում լրացվել է նոր կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո՝ մինչև 2027 թվականն ընկած ժամանակահատվածի ընթացքում։

	6. ՔԵՆԴԼ» սինքրոտրոնային հետազոտությունների ինստիտուտ
	16.09.2024թ.

	
	N Ե-74/24

	«Գիտական կադրերի ատեստավորման կարգը, գիտական պետական կազմակերպություններում գիտական և ճարտարագիտատեխնիկական պաշտոնները և դրանց գնահատման նվազագույն չափանիշները հաստատելու մասին» ՀՀ կառավարության որոշման 
1. Նախագծի գ կետով նախատեսվող փոփոխությունից բացի առաջարկում ենք Հավելվածի 9-րդ կետում «Ատեստավորումն անցկացվելուց»-ն փոխարինել «Ատեստավորումն անցկացնելուց» կամ վերաշարադրել, օրինակ՝ «Մինչ ատեստավորման անցկացումը» բառերով:

2. Նախագծի դ կետով նախատեսված փոփոխությունը փաստացի կրճատում է շտեմարանների ցուցակը: Արդյո՞ք դրանցից որևէ մեկի «ոչ չափանիշային» դառնալը չի հանգեցնի կառավարության որոշման նոր փոփոխությունների:

3. Նախագծի զ, է կետերում նշված ՄԳՇ-ները արդեն իսկ սահմանված են «հրապարակումների» սահմամնմամբ սույն նախագծի դ կետով:

4. Նախագծի ժ կետում նշված Հավելվածի 39-րդ կետի 2-րդ ենթակետում առկա է (չհաշված զինվորական ծառայության կամ մինչև երեք տարեկան երեխայի խնամքի արձակուրդում գտնվելու ժամանակահատվածները), սակայն Հավելվածի 41-րդ կետում դա բացակայում է: Արդյո՞ք անհամաչափ չի կիրառությունը:

5. Նախագծի ժբ և ժգ կետով նախատեսված փոփոխությունը կիրառվում է միայն բնական գիտությունների համար: Հումանիտար գիտությունների համար թողնված է «մենագրություն»-ը:

6. Նախագծի ժէ կետում պետք է հասկանալ ո՞րն է «աշխատաժամանակի նորմալ տևողությամբ» աշխատողը (0.25/0.4/0.5/0.75/1/1.5 դրույք): Արդյո՞ք «աշխատաժամանակի նորմալ տևողությամբ» արտահայտությունը սահմանված է աշխատանքային օրենսգրքով կամ այլ իրավական ակտերով:
	Չի ընդունվել։

Խնդրի առաջացման պարագայում հնարավոր է քննարկել ՀՀ կառավարության որոշման մեջ փոփոխություն կատարելու անհրաժեշտության հարցը։ ՀՀ կառավարության որոշման մեջ փոփոխություն կատարելը սահմանափակված չէ։ 

Չի ընդունվել։

Համապատասխան հրապարակումներն են սահմանվել ՄԳՇ-ում։

Չի ընդունվել։

ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի և 39-րդ կետի 2-րդ ենթակետում և 42-րդ կետի 3-րդ ենթակետում առկա են «չհաշված զինվորական ծառայության կամ մինչև երեք տարեկան երեխայի խնամքի արձակուրդում գտնվելու ժամանակահատվածները» բառերը, և հասկանալի չէ համապատասխան դիտողությունն ինչի հիման վրա է կատարված։
Չի ընդունվել։

Նախագծով հստակեցվում է «մենագրության» սահմանումը, հաշվի առնելով, որ ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի 51-րդ կետի 1-ին ենթակետով տրվում է մենագրության համարժեքությունը ՄԳՇ-ում ընդգրկված հրապարակումների քանակի հետ հայագիտություն և հումանիտար գիտությունների մասնագիտությունների համար, այն է՝

 «51․ Սույն կարգի 27-րդ, 31-րդ, 33-րդ, 35-րդ, 37-րդ, 39-րդ, 41-րդ, 43-րդ և 45-րդ կետերում նշված ՄԳՇ-ում ընդգրկված հրապարակումների և մենագրությունների վերաբերյալ գործում են հետևյալ սահմանափակումները և հարաբերակցությունները՝
1) հայագիտություն և հումանիտար գիտությունների մասնագիտությունների համար մեկ մենագրությունը համարժեք է ՄԳՇ-ում ընդգրկված չորս հրապարակման, ընդ որում, մենագրության հրատարակմանը ցանկացած այլ տիպի մասնակցությունը (խմբագրություն, ներդրում, այլ տեսակի մասնակցություն) չի կարող դիտարկվել որպես համահեղինակություն․»։  
Չի ընդունվել։

ՀՀ աշխատանքային օրենսգրքի՝

84-րդ հոդվածը սահմանում է աշխատանքի ընդունման մասին անհատական իրավական ակտում, աշխատանքային պայմանագրում նշվող պայմանները, մասնավորապես, 1-ին մասի 11-րդ կետը սահմանում է աշխատաժամանակի ռեժիմի նշումը, այն է՝ աշխատաժամանակի նորմալ տևողություն կամ ոչ լրիվ աշխատաժամանակ կամ աշխատաժամանակի կրճատ տևողություն կամ աշխատաժամանակի գումարային հաշվարկ․․․։
139-րդ հոդվածը սահմանում է աշխատաժամանակի տևողությունը, որի 1-ին մասին համապատասխան աշխատաժամանակի նորմալ տևողությունը չի կարող անցնել շաբաթական 40 ժամից։

	7. Հայ-ռուսական համալսարան
	17.09.2024թ.

	
	N 01-627

	1․ Նախագծի  27-րդ կետի առնչությամբ առաջարկում ենք ատեստավորման գնահատման չափանիշների քանակական նվազագույն պահանջների հաշվարկման համար ընդգրկել նաև RSCI («Core Edition», «Ядро РИНЦ») ինդեքսը, հաշվի առնելով այն կարևոր փաստը, որ տարիների ընթացքում հայկական գիտական համայնքին հաջողվել է երկարատև և բավականին խորը կապեր ստեղծել ռուսական առաջատար գիտնականների հետ, որոնք տարբեր գիտական ոլորտներում մինչ այսօր շարունակում են  էապես ազդել միջազգային գիտական կարևորագույն ուղղությունների խթանման վրա և բարձր արդյունավետություն են գրանցում։ Բացի այդ, առաջարկում ենք  նաև դիտարկել ՌԴ ԲՈԿ-ի գրախոսվող հրապարակումների ցանկը՝ ինդեքսների մեջ ներառելու նպատակահարմարությունը:
 Նման միջոցառումը կնպաստի ՀՀ-ում գիտական հոդվածներ իորակի բարձրացմանը, հատկապես՝ սոցիոհումանիտար ոլորտում:  Բացի այդ, գտնում ենք, որ ՀՀ-ում գիտական հոդվածների որակի բարձրացմանն ուղղված ռազմավարության համատեքստում չպետք է նաև բացառվի տեղական ամսագրերի և շտեմարանների գործոնը: Կարծում ենք, որ տեղական շտեմարաններում տպագրված հոդվածները կ
արող են դիտարկվել որպես կրտսեր գիտաշխատողների և գիտաշխատողների գիտական գործունեության ատեստավորման համար ընդունելի արդյունք: Օրինակ, կարելի է նախատեսել  արդյունքների հաշվարկման հետևյալ բանաձև`

∑ Q4 = 2 ԲԿԳԿ-ի շտեմարանների հոդված 

Վերոգրյալը կյանքին կոչելու նպատակից ելնելով՝ առաջարկում ենք վերանայել ՀՀ ԲԿԳԿ-ի կողմից տեղական շտեմարանները երաշխավորելու գործընթացը, կատարելով համապատասխան դասակարգումներ՝ ըստ վերջիններիս գիտական որակի:

2․ Միայն միջազգային գիտատեղեկատվական շտեմարաններում հոդվածների և մենագրությունների տպագրության խթանումը կարող է ծանր անդրադառնալ ՀՀ-ում գործող ակադեմիական ինստիտուտների և բուհերի հրատարակչական-խմբագրականն կառույցների գործունեության վրա, փաստացի բացառելով վերջիններիս ապագա զարգացումը և նվազեցնելով մենագրությունների ՀՀ-ում տպագրելու գրավչությունը: Նման հետևանքից խուսափելու և ՀՀ-ում տպագրվող մենագրությունների որակի բարձրացման նպատակով առաջարկում ենք  մշակել այդ աշխատանքների գիտական գնահատման ավելի խիստ ձևաչափ: Մասնավորապես՝ 

●
Ավելացնել խմբագրողների քանակը՝ այն հասցնելով երեքի, որից երկուսը պետք է ունենան գիտությունների դոկտորի աստիճան կամ Ph.D. և առնվազն 10 տարվա գիտամանկավարժական փորձ։

●
Սահմանել խմբագրողների նկատմամբ  որոշակի պարտադիր պահանջներ, օրինակ՝

· առնվազն 10 Հիրշի ինդեքս (h-index)  բնագիտական և տեխնիկական գիտությունների ոլորտում; 

· առնվազն 5  Հիրշի ինդեքս (h-index) սոցիոհումանիտար գիտությունների ոլորտում;       

· առնվազն 4  Հիրշի ինդեքս (h-index) հայագիտության ոլորտում; 

	Չի ընդունվել։
Սույն նախագծով նախատեսվում է հստակեցնել միայն  ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի 27-րդ կետով նախատեսված «միջազգային գիտատեղեկատվական շտեմարանի» և  «մենագրության» սահմանումները։ 
Միաժամանակ հարկ է նկատի ունենալ, որ ՀՀ կառավարության 2023 թվականի դեկտեմբերի 21-ի N 2298-Ն որոշմամբ սահմանված են ատեստավորման գնահատման նվազագույն քանակական և որակական չափանիշները, որն իր հերթին հնարավորություն է տալիս կազմակերպություններին ելնելով իրենց առանձնահատկություններից՝ սահմանել հավելյալ քանակական և որակական պահանջներ, որոնք կհաստատվեն կազմակերպության ղեկավարի կողմից՝ կազմակերպության գիտական խորհրդի առաջարկությամբ: Ուստի, առաջարկը հնարավոր է դիտարկել կազմակերպության կողմից սահմանվող հավելյալ քանակական և որակական պահանջների շրջանակներում։


	8. Ա. Ի. Ալիխանյանի անվան ազգային գիտական լաբորատորիայի (Երևանի ֆիզիկայի ինստիտուտ)
	17.09.2024թ.

	
	N 01-14/319

	Առաջարկվում է նախագծի 1-ին կետում կատարել հետևյալ փոփոխությունները`
1) ը և ժը ենթակետերում «անձի» բառից հետո ավելացնել «ատենախոսության» բառը,

2) թ ենթակետում «անձանց» բառից հետո ավելացնել «ատենախոսությունների» բառը,

3) ժ ենթակետում «առնվազն հինգ տարի» բառերից առաջ ավելացնել «զբաղեցրել է առաջատար գիտաշխատողի պաշտոն, կամ» բառերը,

4) ժե ենթակետում հանել «առնվազն» բառը,

5) ժե ենթակետից հետո ավելացնել նոր ժթ ենթակետ` հետևյալ բովանդակությամբ.

«ժթ. 51-րդ կետում ավելացնել 4-րդ ենթակետ, հետևյալ բովանդակությամբ՝

4) առաջին, վերջին կամ գրագրություն պահպանող հեղինակ լինելու քանակական պահանջները կարող են փոխարինվել ամսագրերի դասակարգման առաջին քառորդի (Q1) հրապարակումներով՝ առանց հեղինակի դիրքի նշման պահանջի, եթե տվյալ մասնագիտության ուղղությամբ հրապարակումներում առկա է համահեղինակների կամ երկրների այբբենական դասավորվածության պահանջ և եթե աշխատանքներն իրականացվել են միջազգային համագործակցության շրջանակներում հետևյալ համամասնությամբ՝ ըստ տարակարգերի, տվյալ պահանջի համար սահմանված քանակից առնվազն երկու անգամ ավել  հրապարակումներով։
	Ընդունվել են:

Ընդունվել է մասամբ։ 

Նախագծում լրացվել է նոր  51․1-ին կետ, որը չի տարածվում առաջատար գիտաշխատող, գլխավոր գիտաշխատող և պատվավոր գլխավոր գիտաշխատող պաշտոնների վրա։

	9. «Մատենադարան» Մեսրոպ Մաշտոցի անվան հին ձեռագրերի գիտահետազո​տական ինստիտուտ
	17.09.2024թ.

	
	N 0-674

	Փոփոխությունների նախագծով առաջարկվում է «Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման 27-րդ կետի 2-րդ ենթակետի հետևյալ խմբագրությունը. «մենագրությունը պետք է ունենա առնվազն հինգ տպագրական մամուլ ծավալ և որպես գիրք տեսակի փաստաթուղթ (Book) ինդեքսավորված լինի Վեբ օֆ Սայնս (Web of Science™) կամ Սկոպուս (Scopus) գիտատեղեկատվական հարթակում (այսուհետ՝ Մենագրություն)»: Այսինքն՝ դրվում է մենագրության՝ ինդեքսավորված լինելու պարտադիր պայման, ինչը կարող է բացասական ազդեություն ունենալ հայագիտական օտարալեզու հրատարակությունների վրա: Եթե առաջարկվող փոփոխությունը հաստատվի, ապա հայագիտական բազմաթիվ մեծարժեք աշխատություններ, որոնք լույս են տեսնում Brill, Peters, Brepols, Օxford University Press, Bononia University Press և այլ հեղինակավոր միջազգային հրատարակչություններով, սակայն ինդեքսավորված չեն, ցավալիորեն, հաշվի չեն առնվի որակավորման ընթացքում: Այսպես՝ Brill հրատարակչությունը տպագրում է Armenian Text and Studies շարքը, որով հրապարակված աշխատությունները, անցնելով միջազգային պատշաճ գրախոսություն (հրատարակչի պատվիրած), ինդեքսավորված չեն և ուրեմն նկատի չեն առնվի առաջիկա որակավորման ժամանակ:

Հարկ է նկատի ունենալ, որ գրքերի հղման ինդեքսում (Book Citation Index) որևէ աշխատության ներառումը հնարավոր է միայն հրատարակչի դիմումի հիման վրա։ Այսինքն՝ այդ իրավունքն ու հնարավորությունն ունեն միայն հրատարակչությունները։ Այդ մասին հատուկ նշված է գրքերի ինդեքսավորման ուղեցույցում https://clarivate.com/products/scientific-and-academic-research/research-discovery-and-workflow-solutions/webofscience-platform/web-of-science-core-collection/editorial-selection-process/book-evaluation-process-and-selection-criteria/: 

Անշուշտ, հեղինակի համար նախընտրելի է, որ իր աշխատությունը ներառվի գրքերի հղման ինդեքսում (Book Citation Index), սակայն դրա համար անհրաժեշտ է հրատարակչի համաձայնությունը։ Այսինքն՝ առաջարկվող փոփոխությամբ դրվում է պահանջ, որի կատարման հնարավորությունը գիտական աշխատողը չունի: 

Հաշվի առնելով այն հանգամանքը, որ հայագիտական, մասնավորապես միջնադարագիտական աշխատություններում մեծ կարևորություն ունեն բնագրերի ու արխիվային վավերագրերի գիտական հրատարակությունները, անշուշտ, օտարալեզու թարգամանությամբ և ծանոթագրություններով, առաջարկում ենք փակագծային հավելմամբ նշել  նաև աշխատության այդ տեսակները:

Ըստ այդմ՝ առաջարկում ենք որոշման 27-րդ կետի 2-րդ ենթակետի հետևյալ խմբագրությունը՝ 2) մենագրությունը, կոլեկտիվ մենագրությունը և գիտական աշխատությունը (բնագրերի և արխիվային վավերագրերի գիտական հրատարակում) պետք է ունենան առնվազն հինգ տպագրական մամուլ ծավալ և հրատարակված լինեն այն հրատարակիչների կողմից, որոնք վերջին հինգ/տասը տարվա ընթացքում անընդմեջ ներառված են եղել Վեբ օֆ Սայնս (Web of Science™) կամ Սկոպուս (Scopus) գիտատեղեկատվական հարթակի Գրքերի հղման ինդեքսի (Book Citation Index) հրատարակիչների ցանկում:

Առաջարկում ենք հնարավորության պարագայում որոշման մեջ հստակ նշել՝ արդյոք աշխատակիցն իր գիտական արդյունքների բարելավման պարագայում կարո՞ղ է անցնել արտահերթ որակավորում՝ չսպասելով կազմակերպության գիտական աշխատակիցների հաջորդ ընդհանուր որակավորմանը:
	Ընդունվել են մասամբ։

Նախագծում լրացվել է նոր կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո՝ մինչև 2027 թվականն ընկած ժամանակահատվածի ընթացքում։



	10. Երևանի Մ. Հերացու անվան պետական բժշկական համալսարան
	18.09.2024թ.

	
	N Ե-57-24

	Առաջարկում ենք որոշմամբ հաստատված 52-րդ և 53-րդ կետերը աշխատաժամանակի տևողության վերաբերյալ պայմանի համատեքստում՝ նկատի ունենալով այն հանգամանքը, որ առաջատար գիտաշխատողի դեպքում տվյալ կազմակերպության տվյալ տարակարգում աշխատաժամանակի առվազն 75 տոկոս տևողությամբ աշխատող լինելու, իսկ գլխավոր գիտաշխատողի,պատվավոր առաջատար գիտաշխատողի և պատվավոր գլխավոր գիտաշխատողի դեպքում՝ տվյալ կազմակերպության տվյալ տարակարգերում ՀՀ օրենսդրությամբ նախատեսված աշխատաժամանակի նորմալ տևողությամբ աշխատող լինելու պայմանները սահմանափակում են որակյալ գիտական կադրերի՝ ավելի բարձր տարակարգի հավակնելու հնարավորությունը: Նշված առաջարկը բխում է նաև ատեստավորման նպատակից, այն  է՝ գնահատել գիտական պաշտոն զբաղեցնող անձանց մասնագիտական պատրաստվածության աստիճանը և նրանց կողմից ստացված գիտական արդյունքները և պարզել վերջիններիս մասնագիտական որակի համապատասխանությունը զբաղեցրած պաշտոնին:   
	Չի ընդունվել։
Համապատասխան պահանջը հնարավորություն է տալիս ստեղծել լրացուցիչ գործիքակազմ` գիտության ոլորտում լրիվ ծանրաբեռնվածությամբ հիմնական աշխատանքի անցնելը խրախուսելու համար՝ հաշվի առնելով, որ ըստ ՏՀԶԿ Ֆրասկատիի ուղեցույցի
 լրիվ ծանրաբեռնվածությամբ աշխատողների թվաքանակը ևս հանդիսանում է հետազոտությունների և մշակումների բնագավառի ցուցիչներից: 



	11.   Հայաստանի ազգային ագրարային համալսարան
	17.09.2024թ.

	
	N Ե/ՀԶ/1185-24

	Նախագծի վերաբերյալ դիտողություններ և առաջարկություններ չկա: 
	

	12.   Ճարտարապետության և շինարարության Հայաստանի ազգային համալսարան
	18.09.2024թ.

	
	N Ե/1052-24

	1. Ինչպես գործող կարգը, այնպես էլ առաջարկվող փոփոխությունների փաթեթը որևէ կերպ չեն հիշատակում հայաստանյան ամսագրերը։ Պարբերականների մասով նախագծում դիտարկվել են միայն WoS և Scopus շտեմարաններում ընդգրկված լինելու հանգամանքը, ինչը հարցականի տակ է դնում հայաստանյան պարբերականների հրատարակման նպատակահարմարությունը։ Առաջարկում ենք սահմանել որոշակի չափանիշներ, որոնց բավարարող հայաստանյան պարբերականներում հրատարակված նյութերը (թեկուզ որոշակի գործակցով, օրինակ 0.5), համարել ՄԳՇ-ին համարժեք։ 

2. Քանի որ շատ մասնագետներ, ունենալով պայմանագրեր Բարձրագույն կրթության և գիտության կոմիտեի (այսուհետ՝ Կոմիտե) հետ, պատրաստել ու պատրաստում են աշխատանքներ՝ համաձայն կնքված պայմանագրերի, հետևաբար 2025թ. Ատեստավորման ընթացքում հարկավոր է ընդունել ատեստավորման կարգի չփոփոխված տարբերակը, որպեսզի հակասություն չառաջանա Կոմիտեի հետ կնքած պայմանագրով պահանջվող հրատարակումների և ատեստավորման կարգով պահանջվող հրատարակումների միջև: Եվ որ ամենակարևորն է՝ այդ պայմանագրերի հիման վրա մենագրություններ պատրաստած / պատրաստող հետազոտողները չզրկվեն դրանք ատեստավորմանը որպես ՄԵՆԱԳՐՈՒԹՅՈՒՆ ներկայացնելու հնարավորությունից։ Ուստի առաջարկում ենք 27 կետի 2-րդ մասի փոփոխության ժամկետը սահմանել 2029թ. հունվարի մեկը (երբ նախկին կարգին համապատասխան կնքված պայմանագրերի ժամկետները կավարտվեն)։

Հղում Նորմատիվ իրավական ակտերի մասին Հայաստանի Հանրապետության օրենքի 23 հոդվածի 2-րդ կետին.

Հոդված 23. Կետ 2. Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, ..., եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:

3. Կոմիտեի՝ 20.05.2024թ. №9/9.2.3/15237-2024 շրջաբերականում գիտությունների թեկնածուի գիտական աստիճանի թեզի պաշտպանության համար ասպիրանտներին և հայցորդներին ներկայացվող պահանջներում բացառվել են գիտաժողովների նյութերը (նույնիսկ Scopus կամ Web of Science շտեմարաններում գրանցված)։ Մինչդեռ ներկայացված նախագծում ՄԳՇ-ն սահմանվում է որպես. Վեբ օֆ Սայնս (Web of Science™) հարթակի հիմնական շտեմարանում (Web of Science Core Collection) կամ Սկոպուս (Scopus) գիտատեղեկատվական հարթակում ընդգրկված հոդված (article), ակնարկ (review), նամակ (letter), գիտաժողովի նյութ (Conference paper, Proceedings Paper), գրքի գլուխ (book chapter). Կարծում ենք այստեղ լուջ խնդիր կա։ Ստացվում է՝ ասպիրանտի դեպքում գիտաժողովի նյութն ընդունելի չէ, սակայն, բոլոր գիտաշխատողների՝ նույնիսկ պատվավոր գիտաշխատղի դեպքում այն ընդունելի է։ Առաջարկում ենք կատարել փոփոխություններ անհրաժեշտ փաստաթղթերում և ասպիրանտների դեպքում ևս գիտաժողովի նյութերը (միջազգային գիտատեղեկատվական շտեմարաններում ինդեքսավորված) համարել ընդունելի։
	Չի ընդունվել։
Սույն նախագծով նախատեսված չէ ամսագրերի վերանայումը։

Համապատասխան գիտական հանդեսները որոշակի չափանիշներին համապատասխանելու պարագայում միայն կարող են ընդգրկվել ՀՀ կառավարության 2023 թվականի դեկտեմբերի 21-ի N 2298-Ն որոշմամբ սահմանվող հրապարակումների ցանկում։

Որոշմամբ սահմանվում են գիտական պետական կազմակերպություններում և բարձրագույն ուսումնական հաստատությունների գիտական ստորաբաժանումներում գիտական կադրերի ըստ տարակարգերի ատեստավորման գնահատման նվազագույն քանակական և որակական չափանիշները, որն իր հերթին հնարավորություն է տալիս կազմակերպություններին ելնելով իրենց առանձնահատկություններից՝ սահմանել հավելյալ քանակական և որակական պահանջներ, որոնք կհաստատվեն կազմակերպության ղեկավարի կողմից՝ կազմակերպության գիտական խորհրդի առաջարկությամբ: Ուստի, ներկայացված առաջարկը հնարավոր է դիտարկել կազմակերպության կողմից սահմանվող հավելյալ քանակական և որակական պահանջների շրջանակներում: 

Չի ընդունվել։
Բարձրագույն կրթության և գիտության կոմիտեի կողմից կազմակերպվող տարբեր դրամաշնորհային ծրագրեր ունեն տարբեր պահանջներ։ ՀՀ կառավարության 2023 թվականի դեկտեմբերի 21-ի N 2298-Ն որոշման ընդունմամբ պայմանավորված նոր կազմակերպվող մրցույթների համար նախատեսված արդյունքային չափանիշները համահունչ են համապատասխան որոշմամբ պահանջվող չափանիշների հետ։

Չի ընդունվել։

Բարձրագույն կրթության և գիտության կոմիտեի 20.05.2024թ. №9/9.2.3/15237-2024 շրջաբերականով տեղեկացվել է, որ ՀՀ կառավարության 1997 թվականի օգոստոսի 8-ի N 327 որոշմամբ հաստատված «Հայաստանի Հանրապետությունում գիտական աստիճանների շնորհման կարգ»-ի (այսուհետ՝ Կարգ) 10-րդ կետի 1-ին պարբերության համաձայն՝ «Ատենախոսության հիմնական արդյունքները և դրույթները մինչև ատենախոսության պաշտպանությունը պետք է հրատարակվեն միջազգային նշանակություն ունեցող՝ գրախոսվող գիտական հրատարակություններում և ԲԿԳԿ-ի սահմանած ցուցակում ընդգրկված գիտական հրատարակություններում»։ Ելնելով Կարգի 10-րդ կետով սահմանված պահանջներով և չափանիշներով՝ ԲՈՀ-ի խորհրդի 2017 թվականի սեպտեմբերի 11-ի որոշումը, այդ թվում՝ գիտաժողովի նյութերի ժողովածուներում հրապարակումների թույլատրելիությանը վերաբերող դրույթը, չեղարկվել է: Միևնույն ժամանակ, անցումային ժամանակահատված է սահմանվել այն անձանց պարագայում, որոնց փաստաթղթերը այդ պահի դրությամբ ներկայացված են եղել Բարձրագույն կրթության և գիտության կոմիտե, կամ նրանց, ովքեր սահմանված կարգով մինչև ս․թ. մայիսի 31-ը նախատեսում էին դիմել մասնագիտական խորհուրդ՝ իրենց թեկնածուական ատենախոսության պաշտպանության հետագա գործընթացը կազմակերպելու համար։

Միաժամանակ հարկ է նկատի ունենալ, որ «Բարձրագույն կրթության և գիտության մասին» ՀՀ օրենքի ընդունումից հետո նախատեսվում է մշակել ՀՀ-ում աստիճանաշնորհման նոր կարգ, որով պահանջվող չափանիշները համահունչ են լինելու ՀՀ կառավարության 2023 թվականի դեկտեմբերի 21-ի N 2298-Ն որոշմամբ գիտական կադրերի ատեստավորման համար նախատեսված քանակական և որակական  նվազագույն չափանիշներին։

	13. Հայաստանի ազգային պոլիտեխնիկական համալսարան
	23.09.2024թ.

	
	N Ե/05/1699-24

	«Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ և դիտողություններ չունենք, բացառությամբ Նախագծի հավելվածի 3-րդ բաժնի 16-րդ կետի։

Առաջարկում ենք Նախագծի հավելվածի 3-րդ բաժնի 16-րդ կետից հանել «պաշտոնային դրույքաչափի իջեցման մասին» բառերը և շարադրել հետևյալ խմբագրությամբ՝ «Չի համապատասխանում զբաղեցրած պաշտոնին» գնահատականի դեպքում հանձնաժողովը տալիս է աշխատողի պաշտոնի իջեցման կամ պաշտոնից ազատելու մասին երաշխավորություններ»: Փոփոխության առաջարկը պայմանավորված է նրանով, որ աշխատողի՝ զբաղեցրած պաշտոնին չհամապատասխանելու դեպքում պաշտոնային դրույքաչափի իջեցումը կրկին աշխատողին թողնում է նույն պաշտոնին, ինչն առաջացնում է հակասություն՝ պաշտոնին չհամապատասխանելու և կրկին նույն պաշտոնին մնալու մասով։
	Ընդունվել է։

Նախագծում լրացվել է կետ, որի համաձայն ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված Հավելվածի 16-րդ կետից հանվել է «կամ պաշտոնային դրույքաչափի իջեցման» բառերը։

	14.  Երևանի պետական համալսարան
	11․09․2024թ.

	
	N 9/9.1.1/27694-2024

	Նախագծի վերաբերյալ կարծիք չեն տրամադրել։
	

	15. Խ. Աբովյանի անվան հայկական պետական մանկավարժական համալսարան   
	26.09.2024թ.

	
	N 22/08.1.6-1127

	Նախագծի վերաբերյալ դիտողություններ և առաջարկություններ չկան:
	

	16. ՀՀ արդարադատության նախարարություն   
	29.11.2024թ.

	
	N /27.3/48306-2024

	«Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագծի 1-ին կետի 1-ին ենթակետի ա. պարբերությամբ նախատեսվել է Հայաստանի Հանրապետության կառավարության 2023 թվականի դեկտեմբերի 21-ի N 2298-Ն որոշման (այսուհետ՝ հավելված) 5-րդ կետում կիրառված «հինգ տարին մեկ անգամ» բառերը փոխարինել «մեկ անգամ հինգ տարվա ընթացքում» բառերով: Նշված փոփոխության արդյունքում կստացվի, որ գիտական կադրերի ատեստավորումն իրականացվում է առնվազն մեկ անգամ հինգ տարվա ընթացքում, մինչդեռ «Գիտական և գիտատեխնիկական գործունեության մասին» օրենքի 17-րդ հոդվածի 1-ին մասի համաձայն՝ գիտական կազմակերպությունում գիտական աշխատողի ատեստավորումն իրականացվում է առնվազն հինգ տարին մեկ անգամ:(…): Նշվածով պայմանավորված Նախագծով նախատեսված փոփոխությունն ունի վերանայման կարիք:

2. Նախագծի 1-ին կետի 1-ին ենթակետի թ. պարբերությամբ նոր խմբագրությամբ շարադրվող հավելվածի 35-րդ կետի 6-րդ ենթակետի ա. պարբերության «գիտական աստիճան ստացած առնվազն մեկ անձի ատենախոսության գիտական ղեկավար կամ,», բառերից առաջ անհրաժեշտ է լրացնել «ա.» բառը և կետադրական նշանը:

Նույն դիտողությունը վերաբերում է Նախագծի 1-ին կետի 1-ին ենթակետի ժ.պարբերությամբ նոր խմբագրությամբ շարադրվող հավելվածի 37-րդ կետի 6-րդ ենթակետի ա պարբերությանը:

3. Նախագծի 1-ին կետի 1-ին ենթակետի ժզ. պարբերությունում կիրառված «բառից հետո» բառերն անհրաժեշտ է փոխարինել «բառերից հետո» բառերով:

4. Նախագծով նախատեսվում են այնպիսի կարգավորումներ, որոնք սահմանում են գիտական տարբեր աստիճաններ ունեցող աշխատողների պաշտոններին ներկայացվող նվազագույն չափանիշները, ինչպես նաև տարակարգ շնորհելու համար նոր չափանիշներ: Մասնավորապես՝ Նախագծով նախատեսվում է, որ գիտական աշխատողների հրապարակումները պետք է ընդգրկված լինեն միջազգային գիտատեղեկատվական շտեմարաններում (այսուհետ՝ ՄԳՇ), ինչպիսինք են՝ Վեբ օֆ Սայնս (Web of Science™) հարթակի հիմնական շտեմարանը (Web of Science Core Collection) կամ Սկոպուս (Scopus) գիտատեղեկատվական հարթակը, իսկ գիտական աշխատողի մենագրությունն էլ պետք է ունենա հինգ տպագրական մամուլ ծավալ և որպես գիրք տեսակի փաստաթուղթ ինդեքսավորված լինի նշված գիտատեղեկատվական հարթակներում: Նախագծի հիմնավորման համաձայն՝ հստակեցվել են «միջազգային գիտատեղեկատվական շտեմարանի» և «մենագրության» սահմանումները, որոնցով պայմանավորված ավագ, առաջատար, գլխավոր, պատվավոր առաջատար և պատվավոր գլխավոր գիտաշխատողների տարակագրերի համար սահմանված քանակական չափանիշներում լրացվել են համապատասխան հրապարակումների ընդգրկված լինելը ՄԳՇ-ում: Նախագծի հիմնավորմամբ նշվում է, որ Նախագծով ակնկալվում է, որ համապատասխան փոփոխություններն ու լրացումները կնպաստեն գիտության ոլորտում պետական ֆինանսավորման արդյունավետության բարձրացմանը, կապահովեն ՀՀ գիտության ոլորտի առաջընթացը և դինամիկ զարգացումը, ինչպես նաև կսահմանվի գիտական արդյունքի որակի ավելի բարձր նշաձող, հստակ ուրվագծելով մասնագիտական աճի ուղին գիտության ոլորտում, ինչն էլ իր հերթին կմոտիվացնի արդյունավետ աշխատող գիտնականներին և կխթանի ոլորտ մուտք գործած երիտասարդ գիտաշխատողների աշխատանքի արդյունավետությունը: 

Նշվածից պարզ է դառնում, որ մինչև Նախագծի ուժի մեջ մտնելը հավելվածով սահմանված չափանիշների համապատասխան գիտական աշխատողները Նախագծի ուժի մեջ մտնելուց հետո նոր չափանիշների արդյունքում չեն կարող հավակնել այս կամ այն գիտական աստիճանի տարակարգի շնորհմանը, ուստի գտնում ենք Նախագծի ուժի մեջ մտնելու ժամկետն անհրաժեշտ է վերանայել՝ նախատեսելով ավելի ուշ ողջամիտ ժամկետ, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Չի ընդունվել։

Նախագծով նախատեսվում է պարզեցնել ժամկետի պահանջը՝ հաշվի առնելով, որ «Գիտական և գիտատեխնիկական գործունեության մասին» օրենքի 17-րդ հոդվածի 1-ին մասով սահմանված ժամկետի տրամաբանությունն է, որ գիտական կազմակերպությունում գիտական աշխատողի ատեստավորումն իրականացվում է առնվազն մեկ անգամ հինգ տարվա ընթացքում։ Համապատասխան հստակեցումը նախատեսված է նաև «Բարձրագույն կրթության և գիտության մասին» օրենքի նախագծով։  
Ընդունվել են։

Կատարվել են համապատասխան լրացումները։

Ընդունվել է։

Կատարվել է համապատասխան լրացումը։

Չի ընդունվել։

Անհրաժեշտ է հաշվի առնել, որ համապատասխան չափանիշները ևս նախատեսված են ՀՀ կառավարության 2023 թվականի դեկտեմբերի 21-ի N 2298-Ն որոշմամբ հաստատված կարգով։ Սակայն սույն նախագծով նախատեսվում է հստակեցնել միայն  Որոշմամբ հաստատված Հավելվածի 27-րդ կետով նախատեսված «միջազգային գիտատեղեկատվական շտեմարանի» և «մենագրության» սահմանումները։

Միաժամանակ, նախագծում նախատեսված է կետ, որի համաձայն նվազեցվել են գիտաշխատող, ավագ գիտաշխատող, գիտական խմբի ղեկավար, գիտական ստորաբաժանման ղեկավար պաշտոնների համար հայագիտություն և հումանիտար գիտությունների մասնագիտություններով պահանջվող հրապարակումների թիվը, եթե հայագիտություն և հումանիտար գիտությունների մասնագիտություններով համապատասխան գիտական կադրերի ատեստավորում իրականացվելու է որոշումն ուժի մեջ մտնելուց հետո՝ մինչև 2027 թվականն ընկած ժամանակահատվածի ընթացքում։



	17.   ՀՀ վարչապետի աշխատակազմ
	13.12.2024թ.

	
	N 02/11/42965-2024

	Սոցիալական հարցերի վարչություն

Առաջարկում ենք քննարկել նախագծի վերաբերյալ հետևյալ դիտարկումները.

1. Նախագծի 1-ին կետի 1-ին ենթակետի` 

1) «ա» պարբերությամբ կառավարության 21.12.2023 թ. N 2298-Ն որոշման (այսուհետ՝ որոշում) հավելվածում առաջարկվող լեզվաոճական բնույթի փոփոխությունը հակասում է «Գիտական և գիտատեխնիկական գործունեության մասին» օրենքի 17-րդ հոդվածի 1-ին մասի ձևակերպմանը, ըստ որի՝ «Գիտական կազմակերպությունում գիտական աշխատողի ատեստավորումն իրականացվում է առնվազն հինգ տարին մեկ անգամ»,

2) «դ» պարբերությամբ նախատեսվում է որոշման հավելվածի  16-րդ կետից հանել «կամ պաշտոնային դրույքաչափի իջեցման» բառերը, սակայն կարգավորումն ավելի հստակեցնելու նպատակով առաջարկում ենք քննարկել նշված կետը հետևյալ նոր խմբագրությամբ շարադրելու հնարավորությունը. 

«16. «Չի համապատասխանում զբաղեցրած պաշտոնին» գնահատականի պարագայում հանձնաժողովը տալիս է աշխատողի պաշտոնի իջեցման, իսկ համապատասխան պաշտոնի բացակայության դեպքում՝ պաշտոնից ազատելու մասին երաշխավորություններ»:

2. Լրացուցիչ պարզաբանման և հիմնավորման ենթակա է նախագծի 2-րդ կետով մինչև 2027 թվականն ընկած ժամանակահատվածի ընթացքում միայն հայագիտություն և հումանիտար գիտությունների մասնագիտություններով գիտական կադրերի ատեստավորում իրականացնելիս ատեստավորման նվազեցված քանակական չափանիշներ կիրառելու մոտեցումը:
3. Ըստ նախագծի հիմնավորման՝ որոշման մեջ նախատեսվող փոփոխությունները և լրացումները պայմանավորված են գիտական կադրերի ատեստավորման կարգում, ինչպես նաև գիտական պետական կազմակերպություններում գիտական և ճարտարագիտատեխնիկական պաշտոնների և դրանց գնահատման նվազագույն չափանիշներում նշված մի շարք հասկացությունների, ինչպես նաև գիտական տարակարգերի համար նախատեսված արդյունքային ցուցանիշների հստակեցմամբ, սակայն խնդրահարույց է այն հանգամանքը, որ մի շարք դեպքերում (օրինակ՝ նախագծի 1-ին կետի 1-ին ենթակետի «զ», «ժա», «ժգ», «ժդ»  պարբերություններ և այլն) սահմանվող կարգավորումները կարող են վատթարացնող նորմ դիտարկվելու ռիսկ պարունակել:
4. Նախագծի հիմնավորման մեջ հարկ է առավել մանրամասն անդրադարձ կատարել որոշման մեջ առաջարկվող ծավալուն փոփոխությունների և լրացումների անհրաժեշտությանը:
Իրավաբանական վարչություն

1. Ներկայացվող նախագծի 1-ին կետի 1-ին ենթակետի ա. պարբերությամբ առաջարկվող փոփոխությունը չի համապատասխանում «Գիտական և գիտատեխնիկական գործունեության մասին» ՀՀ օրենքի 17-րդ հոդվածի 1-ին մասով նախատեսված կարգավորմանը: 
2. Նախագծի 2-րդ կետով սահմանվում է գիտական պաշտոնների որոշ տարակարգերի համար պահանջվող հրապարակումների քանակական չափանիշները նվազեցնել մինչև 2027 թվականը: Սակայն, պարզաբանված չէ, թե ինչու մյուս գիտական պաշտոնների (Գ4, Գ5, ՊԳ1, ՊԳ2) համար նույնատիպ մոտեցում չի ցուցաբերվում: 
	Ընդունվել է։

Համապատասխան պարբերությունը հանվել է նախագծից։

Ընդունվել է։

Կետը խմբագրվել է։

Ընդունվել է։

Նախագծի 2-րդ կետը լրացվել է՝ ելնելով հայագիտության և հումանիտար գիտությունների բնագավառի առանձնահատկությունից, և ՄԳՇ-ում այդ մասնագիտություններով գիտական հրապարակումների բարդություններից, ինչպես նաև ելնելով այդ բնագավառի Կազմակերպությունների ներկայացված կարծիքներից։ Լրացուցիչ հիմնավորումները ներառվել են Նախագծի հիմնավորման մեջ։
Նախագծի հիմնավորման մեջ ներառվել են լրացուցիչ հիմնավորումներ։ Նախագծով կատարվող փոփոխությունների արդյունքում, որտեղ հնարավոր է վատթարացման նորմի առկայություն՝ կիրառվել է ժամանակավոր արտոնություն, դրանք հումանիտար և հայագիտություն ոլորտի համեմատաբար ցածր պաշտոններն են, բնագիտականի և հասարակագիտական, ինչպես նաև հումանիտար և հայագիտության ոլորտի առաջատար, գլխավոր, պատվավոր առաջատար, պատվավոր գլխավոր պաշտոնների համար առաջարկվող փոփոխությունները որևէ էական ազդեցություն չունեն, քանի որ դրանք չեն ազդում ամսագրի քառորդի, ինչպես նաև առաջին, վերջին և գրագրություն պահող պայմանի վրա։
Ընդունվել է։

Լրացուցիչ հիմնավորումները ներառվել են Նախագծի հիմնավորման մեջ։
Ընդունվել է։

Համապատասխան պարբերությունը հանվել է նախագծից։

Ընդունվել է։

Լրացուցիչ հիմնավորումները ներառվել են Նախագծի հիմնավորման մեջ։


	18.   ՀՀ ֆինանսների նախարարություն
	13.01.2025թ.

	
	N 01/34-3/289-2025

	Նախագծի վերաբերյալ դիտողություններ և առաջարկություններ չկան:
	


� Տես` https://journalrank.rcsi.science/ru/


� Տեղական ամսագրերում հրապարակված երկու գիտական հոդվածների գումարը հավասարազոր է մեկ հոդվածի Scopus-ի եւ Web of Science-ի չորրորդ կվարտիլի. Սույն տրամաբանությամբ կարող է ներառվել նաև ԱՊՀ երկրների ԲՈԿ-երի ցանկում ներառված ամսագրերը;     


� Նշված h-index-ի գործակիցները կարող են փոփոխվել` աճման տրամաբանությամբ;


� էջ 166, OECD Frascati Manual 2015: Guidelines for Collecting and Reporting Data on Research and Experimental Development (https://doi.org/10.1787/24132764)։





